
Aningaasaqgarnermut Akileraartarnermuliu Ataatsimiititaliaq

UKA 2023/23: Apeqqutinut akissutit

Apeqqut:

Aningaasaqarnermut Akileraartarnermullu Ataatsimiititaliap siunnersuummik siuliani
taaneqartumi suliaqarnerminut atatillugu, kisitsisinik paasissutissanik umiarsualivimmut
akitsuummut inatsimmi akigititassatut siunnersuutiginegartunit isertitassatut
ilimagineqgartunik takutitsisumik kissaateqarpoq.

Akissut:

Quppernermi tullermi takussutissiiviliaq takuuk. Takussutissiivik umiarsualivinni
akileraarutinut inatsimmi akinut sukumiisunut tunngasunik isertitassatut missingiutit
kisitsisitalernerinik imaqarpoq. Taakku aningaasanut inatsisip
pingajussaaneerneqarnerani atugassatut Akileraartarnermut Aqutsisogarfimmit
isertitanik naliliinernik kingullernik toggammavegarput.

Inatsisissatut siunnersuutip sagqummiunneqarnerata kingorna Akileraartarnermut
Aqutsisoqarfik Aningaasagarnermut Akileraartarnermullu Naalakkersuisogarfik
peqatigalugu aningaasanut inatsisissatut siunnersuutip pingajussaaneerneqarnissaanut
isertitassatut missingiutinik nutarterivoq.

Aningaasanut inatsimmi isertitassatut missingiut inatsisissatut siunnersuutip
nassuiaatitaani missingiusaaqqaartumit allaaneruvoq. Umiarsuarnik
takornariartitsinermik inuussutissarsiortut ulloq 1. januar 2024 sioqqullugu
angalanissatut pilersaarutinik allannguisinnaannginnerata ilimaginegarnera,
tamatumunnga pingaarnertut patsisaavoq.

Akerlianik inatsisissatut siunnersuutip nassuiaatitaani ungasissumut sammisumik
isiginnittogarpoq, tassanilu umiarsuarnik takornariartitsinermik inuussutissarsiortut
ingerlatsineranni arlaatigut malittarisassiinissaq ilimagineqarpoq.

Umiarsuit allat, tassani umiarsuit ilaasartaatit, allamiut aalisariutaat umiarsuillu usinik
assartuisartut takussutissiivimmi ataatsimoortillugit ilaatinnegarput. Akissuteqarnissamut
piffissap sivikitsup iluani taakku qanoq agguarsimanerat pillugu paasissutissanik
pissarsisogarsinnaasimanngilaq.

